
STVAR KOJA NAM LEŽI NA SRCU 
 

 
 

Jeste li znali da se kamen-temeljac za srčani i moždani udar polaže već u 

mladoj 

dobi? 

Povišen holesterol (= masnoće u krvi) može biti nasljedan i oštetiti krvne žile 

već u djece. 

Ta oštećenja krvnih sudova mogu se spriječiti ako se previsok LDL holesterol 

(= “loši holesterol”) otkrije  još u dječjoj dobi. 

Porodična hiperholesterolemija (FH) je nasljedni poremećaj metabolizma 

lipoproteina (= metabolizma masti) i faktor rizika za rano razvijanje 

kardiovaskularnih oboljenja. Učestalost porodične hiperholesterolemije je 

1:200-1:500. Iz tog razloga je važna dijagnoza još u djetinjstvu, jer rano 

otkrivanje i pravovremeno liječenje mogu značajno doprinijeti smanjenju 

rizika. 

Pozivamo vas da učestvujete u studiji FHKids Austrija. Da bismo mogli 

procijeniti rizik za vaše dijete, molimo vas da odgovorite na podsjetnik sa 3 

važna pitanja o visokom holesterolu i pratećim bolestima u vašoj porodici. 

Ukoliko je na jedno od ta tri pitanja odgovor „da“ ili niste sigurni, važno je da 

se provjeri nivo holesterola kod vašeg djeteta. Molimo vas da slijedite upute sa 

podsjetnika! 

Srdačno zahvaljujemo! 

 

Vaš FHkids-tim 

